
KERAJAAN SERI PADUKA BAGINDA
MALAYSIA 

________________

PEKELILING PERBENDAHARAAN BIL. 5 TAHUN 2001

_________________
Ketua-Ketua Setiausaha Kementerian
Ketua-Ketua Jabatan Persekutuan
Semua YB Setiausaha Kerajaan Negeri
Semua Ketua Pengurusan Badan Berkanun Persekutuan dan Negeri
Semua Ketua Pengurusan Kuasa Tempatan
PERATURAN MENGENAI PERBELANJAAN UNTUK MERAIKAN 
ANGGOTA PERKHIDMATAN AWAM YANG BERSARA

TUJUAN

Pekeliling ini bertujuan untuk menetapkan peraturan dan kadar perbelanjaan bagi meraikan anggota Perkhidmatan Awam yang bersara.

LATAR BELAKANG

2. Setiap tahun ramai anggota perkhidmatan awam bersara wajib setelah memberi khidmat dengan penuh dedikasi kepada kerajaan dan negara. Sebagai tanda penghargaan Kerajaan ke atas sumbangan dan perkhidmatan yang telah diberi oleh anggota Perkhidmatan Awam ini, Kerajaan bersetuju untuk memberikan peruntukan bagi mengadakan majlis keraian kepada mereka tertakluk kepada kadar-kadar dan syarat-syarat yang ditetapkan seperti di bawah ini. 


PERATURAN 

3. Kadar-kadar dan syarat-syarat adalah seperti berikut:
(i) Jamuan
Jamuan untuk anggota yang bersara dan jemputan yang hadir hendaklah diadakan atas kadar tidak melebihi RM15.00 seorang. Bilangan jemputan yang hadir hendaklah dihadkan kepada mereka yang benar-benar perlu sahaja;

(ii) Cenderamata
Anggota yang bersara boleh diberikan cenderamata yang sesuai atas kadar tidak melebihi RM200.00 seorang;
(iii) Sijil Penghargaan
Anggota yang bersara boleh diberikan Sijil Penghargaan;
(iv) Syarat-Syarat

(a) Anggota Perkhidmatan Awam yang bersara bererti mereka yang bersara wajib; 

(b) Majlis hendaklah dirancang dan diadakan sekali sahaja dalam setahun. Setakat mana yang boleh, majlis hendaklah diadakan di peringkat Kementerian bagi meliputi semua Jabatan dan agensi di bawahnya;

(c) Anggota hanya layak diraikan sekali sahaja samada ia dianjurkan oleh Kementerian atau Jabatan; 

(d) Majlis seberapa boleh hendaklah diadakan di perkarangan atau di dalam kawasan Kementerian/Jabatan masing-masing; dan

(e) Majlis hendaklah diadakan semasa anggota yang bersara masih bertugas untuk mengelakkan perbelanjaan kepadanya seperti perbelanjaan perjalanan dan penginapan jika anggota berkenaan berpindah ke tempat lain selepas bersara. 

4. Kementerian/Jabatan yang berhasrat untuk mengadakan majlis melebihi kadar yang dinyatakan di perenggan 3.1 (i), (ii) dan (iii) di atas hendaklah menampungnya melalui sumber lain seperti Kelab Kebajikan dan Sukan dan sumbangan daripada anggota-anggota lain. 

5. Ketua Setiausaha Kementerian/Ketua Jabatan Kerajaan Persekutuan hendaklah menentukan pelaksanaan peraturan ini dipatuhi sepenuhnya oleh Kementerian/Jabatan/ agensi masing-masing.

TARIKH KUATKUASA

6. Pekeliling Perbendaharaan ini berkuatkuasa mulai tarikh ianya dikeluarkan. 

PEMAKAIAN 

7. Tertakluk kepada penerimaannya oleh pihak berkuasa masing-masing, peruntukan Pekeliling Perbendaharaan ini dipanjangkan kepada semua Perkhidmatan Negeri, Badan Berkanun Persekutuan/Negeri dan Kuasa Tempatan.
"BERKHIDMAT UNTUK NEGARA"

Saya yang menurut perintah,




(Tan Sri Dr. Samsudin bin Hitam)
Ketua Setiausaha Perbendaharaan


4 Julai 2001 



s.k:

Ketua Setiausaha Negara
Akauntan Negara Malaysia 
Ketua Audit Negara
